
COV NTAWV XA UA KE NROG QHOV A: HLOOV 

KHO / TXHAB NTXIV RAU PHAU NTAWV 2026 

CALVIVA HEALTH MEMBER HANDBOOK/ 

EVIDENCE OF COVERAGE 

YUAV MUAJ KEV HLOOV PAUV TSEEM CEEB HEEV RAU 

KOJ PHAU NTAWV QHIA SIV 2026: Qee Cov Kev Pab 

Kho Mob Rau Txoj Kev Saib Xyuas uas Lees Paub Tias 

Yog Poj Niam los sis Txiv Neej 

Pib lub Kaum Hli Tim 13, 2026, Medi-Cal yuav tsis them rau qee cov kev pab kho mob 

rau txoj kev saib xyuas uas lees paub tias yog poj niam los sis txiv neej lawm thaum 

Medi-Cal ib tug tswv cuab twg uas tsis tau muaj hnub nyoog 18 xyoo xav mus kho kom 

nws zoo li poj niam los sis txiv neej thiab CHIP cov tswv cuab uas tsis tau muaj hnub 

nyoog 19 xyoos. Txoj kev hloov no twb yog ua raws li tsoom fwv txoj cai tshiab. 

Yuav cuam tshuam cov kev pab kho no: 

» Kev phais lub cev, xws li phais ua kom muaj mis 

» Cov tshuaj txwv lub cev kom tsis txhob pib hloov mus ua neeg laus ib ntus 

» Kev siv tshuaj hormone los hloov lub cev, xws li tshuaj estrogen los sis testosterone  

Qhov no tsis txhais tau hais tias koj yuav mus kho mob tsis tau lawm. California yeej xav 

kom txhua tus tau txais kev kho mob raws li tsim nyog. Lub xeev yuav siv lawv peev nyiaj 

los them rau cov kev mus kho uas tsim nyog rau txoj kev saib xyuas uas lees paub tias 

yog poj niam los sis txiv neej rau cov tswv cuab hauv Medi-Cal thiab CHIP thaum twg 

pom tias tsim nyog thiab muaj ib tug kws kho mob tshwj xeeb pom zoo rau. 

Lub chaw California Department of Health Care Access and Information (HCAI) yuav pab 

them rau cov kev kho mob uas qhov kev hloov kho no yuav cuam tshuam rau. Qhov kev 

pab cuam no nws muaj nws tsis yog los ntawm Medi-Cal, thiab lub chaw Department of 

Health Care Services (DHCS) yog tus saib xyuas. Yuav tso tawm cov lus qhia ntxiv rau 

hauv HCAI thiab DHCS lub vev xaib thaum twg yog muaj. 

Medi-Cal yuav them rau lwm cov kev pab kho mob rau txoj kev saib xyuas uas lees 

paub tias yog poj niam los sis txiv neej uas tsim nyog rau Medi-Cal cov tswv cuab uas 

tsis tau muaj hnub nyoog 18 xyoo thiab CHIP cov tswv cuab uas tsis tau muaj hnub 

nyoog 19 xyoos. Cov kev pab uas kam them rau no suav nrog kev mus ntsib kws kho 

mob, tso ntshav kuaj, kev pab kom hais tau lus, thiab kev kho mob nyuaj siab puas 

hlwb, thaum twg pom tias tsim nyog. Medi-Cal kuj tseem yuav kam them rau lwm cov 

kev kho mob uas tsim nyog mus txuas ntxiv, suav nrog cov kev kho mob uas hais saum 

no nrog, thaum twg lawv kho lwm yam mob uas tsis yog mus kho kom zoo li poj niam 

los sis txiv neej los sis thaum mus kho tej yam mob uas nyuaj, ua paug, raug mob, kawj 

mus ua kab mob, los sis lwm yam kev puas hlwb uas phem zuj zus tuaj yeeb vim txoj 

kev mus kho yav tas los. Medi-Cal yuav kam them rau cov kev pab kho mob uas hais 

saum toj no rau cov tswv cuab uas muaj hnub nyoog 18 xyoo thiab rov saud. 

Yog tias tam sim no koj tseem tab tom txais cov kev kho mob uas raug cuam tshuam no:  

» Medi-Cal tus neeg ua hauj lwm tswj xyuas daim phiaj xwm rau koj yuav tiv 

tauj koj yog tias qhov kev hloov pauv no yuav cuam tshuam tau rau txoj 

kev kho mob uas twb pom zoo rau lawm rau hnub los sis tom qab lub 

Kaum Hli Tim 13, 2026. 

» Yog tias koj daim phiaj xwm xaus lawm los sis tso ib qhov kev kho mob uas twb 

pom zoo rau lawm tseg, koj yuav txais tau ib tsab ntawv ceeb toom tias yuav ua 

li cas Notice of Action. Daim ntawv no yuav qhia txog txoj kev txiav txim thiab 

qhov uas koj muaj cai ua ntawv tsis txaus siab thiab thov kom qhib lub rooj 

mloog kev ncaj ncees State Hearing. 

» Tej zaum koj yeej muaj cai txais cov kev pab no txuas ntxiv thaum tseem tab 

tom hais koj rooj plaub los sis State Hearing, nyob ntawm seb koj qhov teeb 

meem yog li cas. 

Muaj lus nug los sis xav tau kev pab: 

» Hu rau lub chaw muab kev pab cuam tswv cuab CalViva Health Member 

Services ntawm 1-888-893-1569 (TTY 711). 

» Koj kuj tseem tham tau nrog koj tus kws kho mob txog cov kev kho koj 

thiab lwm txoj hau kev kho mob. 

» Cov ntaub ntawv qhia ntxiv txog HCAI qhov kev pab cuam yuav muab 

tso tawm thaum twg muaj. 

Thov khaws daim ntawv ceeb toom no cia nrog koj phau ntawv qhia rau tswv cuab 2026 

Member Handbook/Evidence of Coverage. Tau hloov kho sab uas hais txog cov kev pab 

kho mob rau txoj kev saib xyuas uas lees paub tias yog poj niam los sis txiv neej pib lub 

Kaum Hli Tim 13, 2026. 

